
ТАҚРИЗИ МУАССИСАИ ПЕШБАР
ба диссертатсияи Насриддинзода Сайфиддин Насриддин дар мавзуи: 
«Ҷавобгарии ҷиноятй барон сироят кардан бо вируси норасоии масунияти 
одам», барон дарёфти дараҷаи илмии номзади илмҳои ҳуқуқшиносӣ аз 
рӯйи ихтисоси 12.00.08 - Ҳуқуқи ҷиноятӣ ва криминология; ҳуқуқи иҷрои 
ҷазои ҷиноятӣ (илмҳои хукукшиносӣ) пешниҳод шудааст

Мутобиқати мавзуъ ва муҳтавои диссертатсия ба шиносномаи 
ихтисоси илмӣ. Диссертатсияи Насриддинзода Сайфиддин Насриддин 
дар мавзуи: «Ҷавобгарии ҷиноятӣ барои сироят кардан бо вируси 
норасоии масунияти одам», барои дарёфти дараҷаи илмии номзади 
илмҳои ҳуқуқшиносӣ аз рӯйи ихтисоси 12.00.08 - Ҳуқуқи ҷиноятӣ ва 
криминология; ҳуқуқи иҷрои ҷазои ҷиноятӣ, ки аз рӯйи он ба шурои 
диссертатсионӣ мувофиқи фармоиши Комиссияи олии аттестатсионии 
назди Президента Ҷумҳурии Тоҷикистон аз санаи 7 январи соли 2022, 
№16/шд ҳуқуқи қабули диссертатсияҳо барои ҳимоя до да шудааст, 
мутобиқ мебошад.

Мубрамии мавзуи тахкиқ. Мубрамии мавзуи таҳқиқи 
диссертатсионӣ бо якчанд омилҳои муҳимми иҷтимоӣ, ҳуқуқӣ, тиббй ва 
ахлоқӣ алоқаманд аст.

Дар шароити имрӯзаи ҷаҳони муосир сирояти вируси норасоии 
масунияти одам (ВНМО) яке аз мушкилоти ҷиддӣ ва мухдмтарини ҷомеа 
ба ҳисоб меравад, ки ҳамасола дар саросари ҷаҳон шумораи зиёди 
одамон ба он гирифтор мешаванд ва ин беморӣ хаёт ва саломатии 
аҳолиро таҳти хатар мегузорад. Ин беморй бо хусусияти баланд 
паҳншаванда ва латентӣ доштанаш фарқ мекунад ва бо роҳи гуногун, аз 
ҷумла тавассути алоқаи ҷинсй, истифодаи сӯзандоруҳои умумӣ, 
воситаҳои тиббии бе тамиз (безараргардонӣ), инчунин ҳангоми 
интиқоли хун ё ҷузъҳои он ва дар давраи ҳомиладорӣ аз модар ба кӯдак 
интиқол меёбад.

Ҷумҳурии Тоҷикистон низ аз ин мушкилот истисно нест. Дар солҳои 
охир афзоиши босуръати сирояти ин вирус ва гирифторшавии аҳолӣ ба 
он, махсусан дар байни ҷавонон ва занон, ба қайд гирифта шудааст. 
Вазъияти мазкур нигаронкунанда буда, боиси зиёд шудани мушкилоти 
иҷтимоӣ, тиббӣ ва иқтисодию ҳуқуқӣ гардидааст.

Аз сабаби хусусияти махсусан хатарноки ин вирус, ки оқибати 
табобатнашаванда дошта, метавонад ба пайдоиши бемории пайдошудаи 
норасоии масунияти одам (БПНМО) табдил ёбад, қонунгузории 

Ҷумҳурии Тоҷикистон ҷавобгарии ҷиноятиро барои чунин кирдор 
муқаррар намудааст. Ин ҷавобгарӣ ба ҳифзи ҳаёт ва саломатии аҳолӣ 
равона гардида, зарурати таъмини амнияти саломатии ҷомеаро дар 
шароити муосир нишон медиҳад.

Дар айни замон, дар қонунгузории ҷиноятӣ ва амалияи 
ҳуқуқтатбиқкунӣ дар масъалаҳои сирояткунии одамон бо ВНМО баъзе 
камбудиҳо ва норасоиҳо мавҷуданд, ки дар навбати худ зарурати 
таҳқиқоти иловагиро ба миён меоранд.

Масалан, то ҳол дар Ҷумҳурии Тоҷикистон меъёрҳои махсуси 
ҳуқуқӣ оид ба масъалаҳои татбиқи ҷавобгарии ҷиноятӣ нисбати 
шахсоне, ки дидаву дониста дигаронро ба хавфи сироятёбӣ бо ВНМО 
мегузоранд ё онҳоро сироят мекунанд, пурра коркард нашудааст. Ба 
ибораи дигар, баъзе паҳлуҳои амалии ин масъала, ба монанди шарҳи 
аниқи аломатҳои ҷиноят, тартиби муайян кардани таркиби ҷиноят, 
татбиқи ҷазо ва озод кардан аз ҷавобгарии ҷиноятӣ дар амалия боиси 
баҳсҳо ва хатогиҳо мегардад.

Вобаста ба ин, диссертатсияи Насриддинзода Сайфиддин 
Насриддин дар мавзуи: «Ҷавобгарии ҷиноятй барои сироят кардан бо 
вируси норасоии масунияти одам» ҳам аз нигоҳи назариявӣ ва ҳам амалӣ 
муҳим ба ҳисоб меравад.

Дараҷаи асоснокии гузориши илмӣ, хулосаю пешниҳод, ки дар 
диссертатсия оварда шудааст. Дараҷаи асоснокии гузориши илмӣ, 
хулосаю пешниҳодҳои диссертатсияи Насриддинзода Сайфиддин 
Насриддин дар мавзуи: «Ҷавобгарии ҷиноятӣ барои сироят кардан бо 
вируси норасоии масунияти одам» баланд буда, натиҷаҳои он бар пояи 
таҳлили ҳамаҷонибаи қонунгузории ҷиноятӣ, маводи тафтишотию судй 
ва адабиёти илмӣ таҳия шудаанд. Дар кори мазкур, бо истифода аз 
методҳои диалектикии умумиилмӣ, таърихй-ҳуқуқӣ, низомнокй, 
муқоисавӣ ва оморӣ хусусиятхои назариявй ва амалии сироят кардани 
дигарон бо вируси норасоии масунияти одам баррасй гардида, 
масъалаҳои муҳимми ҳуқуқӣ-ҷиноятӣ таҳлил ва ошкор карда шудаанд.

Дар диссертатсия бори аввал таҳқиқоти мукаммали илмй оид ба 
ҷавобгарии ҷиноятӣ барои сироят кардани шахсони дигар бо вируси 
норасоии масунияти одам дар Ҷумҳурии Тоҷикистон анҷом до да шуда, 
аломатҳои объективй ва субъективии ин ҷиноят дар асоси таҳлили 
муқаррароти м. 125 Кодекси ҷиноятии Ҷумҳурии Тоҷикистон (минбаъд- 
КҶ ҶТ), таҷрибаи қонунгузории кишварҳои хориҷӣ ва амалияи 
ҳуқуқтатбиқкунӣ омӯхта шудаанд.

Муаллиф бо далелҳои муътамади илмию таҷрибавӣ исбот 
намудааст, ки зарурати ворид намудани тағйиру иловаҳо ба КҶ ҶТ ба 
миён омадааст. Аз ҷумла пешниҳод гардидааст, ки аломатҳои 
субъективии ҷинояти пешбинишуда дар м. 125 КҶ ҶТ мушаххас карда 
шуда, асосҳои озод кардан аз ҷавобгарии ҷиноятӣ барои чунин кирдорҳо 
ба таври равшан дар эзохд моддаи мазкур мустаҳкам карда шаванд.

Ҳамзамон, дар кори мазкур пешниҳодҳои мушаххас барои такмили 
қонунгузории ҷиноятӣ дар самти муайян ва мукаррар намудани 
аломатҳои таркиби алоҳидаи ин ҷиноят асоснок пешниҳод гардидаанд.

Хулосаю пешниҳодҳои муаллиф бо таҳлили илмй ва маводи кофии 
амалии ҷамъшуда асоснок гардида, барои баланд бардоштани 
самаранокии қонунгузории, ҷиноятй дар ҳифзи саломатии инсон аз 
бемориҳои сироятӣ мусоидат хоҳанд намуд. Аз ин рӯ, натиҷаҳои 
таҳқиқот ҳам барои рушди илми ҳукуқ ва хам барои амалияи 
ҳуқуқтатбиқкунӣ аҳаммияти арзишманд доранд.

Навгонии илмии таҳқиқ ва саҳеҳияти натиҷаҳои гирифташуда.
Навгонии илмии таҳқиқоти мазкур дар он ифода меёбад, ки бори 

аввал дар шароити Ҷумҳурии Тоҷикистон масъалаҳои ҷавобгарии 
ҷиноятӣ барои сироят кардани шахсони дигар бо вируси норасоии 
масунияти одам ба таври комплексӣ ва ҳамаҷониба мавриди омӯзиш 
қарор дода шудаадд. Дар доираи таҳқиқот, муаллиф бори аввал 
мафҳумҳо ва аломатҳои асосии таркиби ҷинояти сироят кардан ба 
ВНМО-ро ба таври амиқ таҳлил намуда, такмили меъёрҳои 
қонунгузории ҷиноятиро бо далелҳои назариявӣ ва амалӣ асоснок 
кардааст.

Дар диссертатсия вобаста ба мавзуи баррасишаванда масъалаҳои 
зерини муҳимми назариявию амалӣ мавриди таҳқиқи амиқ қарор дода 
шудаанд:

- дар асоси таҳлили адабиёти илмӣ аломатҳои таркиби ҷинояти м. 
125 КҶ ҶТ мавриди омӯзиш ва таҳлил қарор до да шуда, пешниҳодҳо оид 
ба такмил до дани чунин аломатҳо таълиф гардидаанд;

- таҳлили муқоисавии қонунгузории ҷиноятӣ оид ба ҷавобгарии 
ҷиноятй барои сироят кардан бо вируси норасоии масунияти одам 
мутобиқи қонунгузории ҷиноятии давлатҳои пасошӯравӣ анҷом дода 
шудааст;

- дар сатҳи диссертатсионӣ дар ҳолатҳои мушаххас озод намудан аз 
ҷавобгарии ҷиноятӣ барои таҳти хавфи сироят бо вируси норасоии 
масунияти одам гузоштан асоснок гардидааст;

- дар хусуси муайян намудани объект, тарафи объективй, субъект ва 
тарафи субъективии моддаи баррасишаванда, пешниҳодҳои мушаххас 
таҳия ва асоснок шудаанд;

- бо дарназардошти хусусиятҳои умумӣ ва фарқиятҳои байни 
намудҳои гуногуни ҷинояти сироят кардан бо вируси норасоии 
масунияти одам тартиби бандубасти ин кирдорхо мураттаб гардиданд.

Натиҷаҳои таҳқиқот дар нуқтаҳои ба ҳимоя пешниҳодшаванда ва 
хулосаҳо таҷассум ёфтаанд, ки метавонанд, дар такмил до дани меъёрҳои 
қонуни ҷиноятӣ вобаста муқаррар намудани ҷавобгарии ҷиноятӣ ва 
пешгирии ҷинояти сироят кардан бо вируси норасоии масунияти одам 
истифода шаванд.

Саҳеҳияти натиҷаҳои гирифташуда бо асосноккунии қавӣ ва 
эътимодбахши онҳо тасдиқ карда мешавад, ки аз таҳлили ҳамаҷонибаи 
маводҳои амалияи судӣ-тафтишотӣ барои солҳои 2015-2024, 

қонунгузории ҷиноятии Тоҷикистон ва таҷрибаи кишварҳои хориҷӣ 
бармеояд.

Ҳамин тариқ, навгонии илмӣ ва саҳеҳияти натиҷаҳои таҳқиқоти 
мазкур заминаи устувори назариявию амалӣ дошта, барои рушди 
минбаъдаи илми ҳуқуқи ҷиноятӣ ва такмили қонунгузории ҷиноятӣ дар 
самти ҷавобгарии ҷиноятй г ва пешгирии ҷинояти сироят кардан бо 
вируси норасоии масунияти одам аҳаммияти назаррас дорад.

Аҳаммияти илмӣ, амалй, иқтисодӣ ва иҷтимоии натиҷаҳои 
диссертатсия. Натиҷаҳои ба дастомадаи таҳқиқот дар рушди назарияи 
ҳуқуки ҷиноятӣ ва амалияи ҳуқуқтатбиқкунӣ саҳми назаррас дошта 
метавонанд.

Аҳаммияти илмии натиҷаҳои диссертатсия дар он аст, ки дар доираи 
ин таҳқиқот аввалин бор дар сатҳи илмӣ-ҳуқуқӣ масъалаҳои ҷавобгарии 
ҷиноятӣ барои сироят кардани шахсони дигар бо вируси норасоии 
масунияти одам 64 таври муфассал таҳлил ва баррасй гардида, 
аломатҳои таркиби ин ҷиноят мушаххас карда шудаанд. Натиҷаҳои 
таҳқиқоти мазкур барои рушди минбаъдаи илми ҳуқуқи ҷиноятӣ 
заминаи назариявии муҳимро фароҳам меоранд.

Аҳаммияти амалии натиҷаҳои диссертатсия дар он зоҳир мегардад, 
ки пешниҳодҳои муаллиф оид ба такмили қонунгузории ҷиноятӣ барои 
беҳтар намудани фаъолияти макомоти судй ва тафтишотй дар самти 
мубориза бо сирояти ВНМО мусоидат хоҳанд намуд. Натиҷаҳои 
таҳқиқот метавонанд барои таҳияи тавсияҳои методй барои макомоти 
ҳуқуқӣ ва тандурустй дар масъалаҳои пешгирй, ошкоркунй ва баррасии 
чунин ҷиноятҳо истифода шаванд.

Аҳаммияти иқтисодии натиҷаҳои диссертатсия дар он аст, ки 
пешгирйи сирояти ВНМО ва дигар бемориҳои сироятй метавонад 
хароҷоти иқтисодии давлат ва ҷомеаро барои табобати беморони 
сироятёфта коҳиш диҳад. Ҳамин тариқ, натичахои таҳқикот барои 
татбиқи чораҳои муассир ҷиҳати кам кардани хароҷоти соҳаи 
тандурустй ва беҳтар кардани самаранокии хароҷоти давлатӣ мусоидат 
менамоянд.

Аҳаммияти иҷтимоии натиҷаҳои таҳқиқ дар он аст, ки татбиқи 
пешниҳодҳои муаллиф ба баланд бардоштани сатҳи огоҳии ҷомеа дар 
бораи хавфу хатари бемории ВНМО ва роҳҳои пешгирии он мусоидат 
намуда, ба коҳиши сироятёбӣ, беҳтар шудани шароити иҷтимоии 
шахсони гирифтор ва рушди солими ҷомеа таъсири назаррас мерасонад. 
Чунин натиҷаҳо барои баланд бардоштани сатҳи боварии аҳолй ба 
мақомоти ҳифзи ҳукуқ ва тандурустй, беҳтар шудани муносибатҳои 
байни одамон ва коҳиши поймолшавии ҳуқуқҳои шахсӣ заминаҳои 
муҳимро фароҳам меоранд.

Дарҷаи эътимоднокии натиҷаҳои таҳқиқ, дурусгӣ ва асоснокии 
натиҷаҳои таҳқиқ. Дараҷаи эътимоднокӣ, дурустӣ ва асоснокии 
натиҷаҳои таҳқиқи Насриддинзода Сайфиддин Насриддин дар сатҳи 
баланд қарор дорад ва бо таҳлили амиқи далелҳои илмию амалии 
асоснок гардидааст.

Эътимоднокии натиҷаҳои таҳқиқот бо истифода аз методологиям 
мукаммали илмӣ, аз ҷумла методҳои диалектикӣ, таърихӣ-ҳуқуқӣ, 
муқоисавӣ, низомнок ва оморӣ таъмин карда шудааст. Ҳамчунин, 
муаллиф дар рафти таҳқиқоти худ аз сарчашмаҳои муътамади ҳуқуқӣ, 
маводи бойгонӣ, таҷрибаи судию тафтишотӣ ва адабиёти илмии 
ватаниву хориҷӣ ба таври васеъ истифода намудааст. Ин омилҳо далели 
боэътимодии натиҷаҳои бадастовардашударо таъмин менамоянд.

Дурустии натиҷаҳои бадастомада бо таҳлили муфассал ва 
ҳамаҷонибаи моддаҳои дахлдори КҶ ҶТ ва таҷрибаи ҳуқуқтатбиқкунй 
тасдиқ мегардад. Муаллиф дар таҳкиқоти худ мушкилот ва камбудихои 
амалии мавҷударо дар самти татбиқи ҷавобгарии ҷиноятӣ барои сироят 
кардани дигарон бо ВНМО ошкор намуда, таклифҳои возеҳ ва асоснок 
барои такмили меъёрҳои ҳуқуқӣ пешниҳод намудааст.

Асоснокии натиҷаҳои таҳқиқ бо далелҳои таҷрибавӣ, таҳлили 
назариявии меъёрҳди қонунгузории ҷиноятӣ, ҳамчунин бо муқоисаи 
онҳо бо қонунгузории кишварҳои хориҷӣ, таъмин шудааст. Ин усули 
муқоисавӣ ба муаллиф имкон додааст, ки аз таҷрибаи пешрафтаи 
кишварҳои дигар истифода намуда, пешниҳодҳои мушаххас ва асосноки 
худро барои такмил ва рушди қонунгузории ҷиноятии Ҷумҳурии 
Тоҷикистон пешниҳод намояд.

Ҳамин тавр, натиҷаҳои бадастомада аз ҷиҳати илмӣ ва амалӣ 
боэътимод ва саҳеҳ буда, барои рушди назарияи ҳуқуқи ҷиноятй ва 
беҳтар кардани фаъолияти мақомоти ҳуқуқтатбиқкунанда аҳаммияти 
муҳим доранд.

Саҳми шахсии довталаби дарёфти дараҷаи илмӣ дар таҳқиқ. Саҳми 
шахсии довталаби дараҷаи илмӣ Насриддинзода Сайфиддин Насриддин 
дар таҳқиқоти диссертатсионӣ аз сатҳи баланди таҳлил ва коркарди 
мустақилонаи мавод, масъалагузории илмӣ ва услуби ҷиддии таҳқиқоти 
илмӣ бармеояд. ҲахМаи натиҷаҳо, хулосаҳо ва пешниҳодҳои илмӣ, ки дар 
диссертатсия ба даст оварда шудаанд, маҳсули фаъолияти мустақилонаи 
муаллиф буда, дорои навгониҳои назарраси назариявӣ ва аҳаммияти 
амалӣ мебошанд.

Муаллиф бори аввал дар сатҳи илмӣ масъалаҳои муҳими назариявй 
ва амалии ҷавобгарии ҷиноятиро барои сироят кардан бо вируси 
норасоии масунияти одам дар асоси таҳқиқи ҳамаҷонибаи қонунгузории 
ҷиноятӣ ва таҷрибаи судӣ-тафтишотии Ҷумҳурии Точикистон ба таври 
васеъ ва амиқ баррасй намудааст. Саҳми шахсии муаллиф махсусан дар 
таҳлили аломатҳои таркиби ҷинояти пешбининамудаи моддаи 125 КҶ 
ҶТ, таҳқиқи масъалаҳои фарқгузории он аз дигар таркибҳои ҷинояти ва 
тақияи пешниҳодҳои мушахҳас ҷиҳати такмил додани қонунгузории 
ҷиноятӣ дар ин самт зоҳир мсгардад.

Ҳамзамон, саҳми шахсии муаллиф дар мақолаҳои илмӣ, маърузаҳо 
дар конфронсҳои ҷумҳуриявию байналмилалӣ, иштирок дар таҳияи 
пешниходҳо. ва санадҳои меъёрии ҳуқуқӣ низ инъикос ёфтааст, ки 
арзиши баланди амалй доштани таҳқиқотро бори дигар нишон медиҳад.

Нашри натиҷаҳои таҳқиқ дар маҷаллаҳои тақризшавандаи илмӣ. 
Натидаҳои асосии таҳқиқоти мазкур дар 7 мақолаҳои илмӣ инъикос 
гардида, ба баррасии паҳлӯҳои гуногуни давобгарии ҷиноятӣ барои 
сироят кардан бо вируси норасоии масунияти одам бахшида шудаанд. Аз 
думла, 4 мақола дар мадаллаҳои илмие нашр гардидаанд, ки аз дониби 
Комиссиям олии аттестат,сионии назди Президента Ҷумҳурии 
Тодикистон барои интишор тавсия шудаанд. Дар ин нашрияҳо 
натидаҳои калидӣ, хулосаҳои илмӣ ва тавсияҳои пешниҳодкардаи 
унвондӯ ба таври мушаххас ва возеҳ баён ёфтаанд. Аз думла:

I. Мақолаҳое, ки дар маҷаллаҳои тақризшаванда ва тавсиякардаи 
Комиссиям олии аттестатсионии назди Президента Ҷумҳурии Тодикистон ба 
табъ расидаанд:

[1-М]. Қурбонов, С.Н. Масоили муайн кардани объекта сироят кардан 
бо вируси норасоии масунияти одам [Матн] / С.Н. Курбонов // 
Давлатшиносӣ ва ҳукуқи инсон. - 2022. - №3 (27). - С. 294-304; ISSN 2414 
9217.

[2-М]. Қурбонов, С.Н. Аломатҳои иловагии тарафи объективии 
Сироят кардан бо вируси норасоии масъунияти одам [Матн] / С.Н. 
Курбонов//Мадаллаи академии ҳуқуқ. - 2024. - № 3 (51). - С. 145-150; ISSN 
2305-0535

[3-М]. Қурбонов, С.Н. Субъекти сироят кардан бо вируси норасоии 
масунияти одам [Матн] / С.Н. Курбонов И Паёми Донишгоҳи миллии 
Тодикистон. - 2025. -№2 -С. 266-271; ISSN2413-5151.

[4-М]. Қурбонов, С.Н., Холиқзода Ш.Л. Тарафи субъективии сироят 
кардан бо вируси норасоии масунияти одам [Матн] / С.Н. Курбонов, Ш.Л. 
Холиқзода И Паёми Донишгоҳи миллии Тодикистон. - 2025. - №5 - С. 
266-271; ISSN 2413-5151.

П. Мақолаҳои илмие, ки дар маҷмуаҳо ва дигар нашрияҳои илмй- 
амалй чоп шудаанд:

[5-М]. Курбонов, С.Н. Масоили объекта диноята гирифтор кардан ба 
вируси норасоии масунияти одам [Матн] / С.Н. Қурбонов И Масоили 
мубрами такмили Конститутсияи Ҷумҳурии Тодикистон дар шароити 
муосир: маводи конференсияи думҳуриявии илмию назариявй (1 ноябри 
соли 2023) И Зери таҳрири номзади илмҳои ҳукуқшиносӣ, дотсент Мирзозода 
П.З. - Душанбе: Матбааи ДМТ, 2023. - С. 340-348.

[6-М]. Курбонов, С.Н. Тавсифи умумии вируси норасоии масунияти 
одам ва хатари он ба домеа [Матн] / С.Н. Курбонов И Масоили мубрами 
ҳуқуқи диноятй, криминология ва ҳуқуқи идрои дазои диноятй: назария 
ва амалия маводи конференсияи илми-амалии думхуриявй (22 июни 
соли 2024) // Зери таҳрири доктори илмхои ҳуқуқшиносӣ, дотсент Мирзозода 
П.З. - Душанбе: Полиграфияи «Ватан Принт», 2024. - С. 265-270.

[7-М]. Курбонов, С.Н. Инкишоф ва рушди давобгарии диноятй оид ба 
сироят кардан бо вируси норасоии масъунияти одам [Матн] / С.Н. Курбонов 
// Хуқуқи инсон: масъалаҳои назарй ва амалй: маводи конференсияи 
байналмилалии илмию назариявй (6-уми декабри соли 2024) // Зери 

таҳрири доктори илмҳои ҳукуқшиносӣ, профессор Мирзозода П.З. - 
Душанбе: Сомон Принт, 2024. - С. 538-548.

Арзёбии мазмуни диссертатсия ва дараҷаи ба итмом расидани он. 
Сохтор ва ҳаҷми диссертатсия. Дар муқаддимаи кори мазкур моҳияти 
илмӣ ва аҳаммияти амалии мавзуи интихобшуда бо далелҳои қотеъ ва 
возеҳ асоснок гардида, сатҳи таҳқиқи масъала дар адабиёти илмии 
мавҷуда ба таври мушаххас мавриди арзёбии амиқ қарор дода шудааст. 
Ҳамзамон, дар қисмати муқаддимавӣ мақсад ва вазифаҳои асосии 
таҳқиқот муайян гардида, объекти таҳқиқот ва мавзуи марказии он ба 
таври возех муайян шудаанд. Дар баробари ин, муаллиф асосҳои 
назариявию методологии таҳқиқот ва заминахои эмпирикии онро ба 
таври равшан ва боэътимод шарҳ дода, унсурҳои муҳимми навгонии 
илмии натиҷаҳои бадастомадаро низ мушаххасан зикр кардааст.

Нақша ва сохтори диссертатсия ба тавре таҳия шудаанд, ки 
фарогири тамоми масъалаҳои муҳимми назариявй ва амалие мебошанд, 
ки барои расидан ба мақсади гузошташуда ва ҳалли вазифаҳои 
мушаххаси таҳқиқот зарур мебошанд.

Сохтори рисолаи илмӣ бо назардошти мақсад ва вазифаҳои 
таҳқиқот, аз номгӯйи ихтисораҳо ва (ё) аломатҳои шартӣ, муқаддима, се 
боб, нуҳ зербоб, хулоса, тавсияҳо оид ба истифодаи амалии натиҷаҳои 
таҳқиқот, рӯйхати адабиёт (маъхазҳо) ва феҳристи интишороти илмии 
довталаби дараҷаи илмӣ иборат буда, ҳаҷми умумии диссертатсия 199 
саҳифаро дар бар мегирад

Дар боби якуми диссертатсия бо номи «Муқаррароти умумй оид ба 
сироят кардан бо вируси норасоии масунияти одам», муаллиф хусусияти 
умумии вируси мазкурро мавриди таҳқиқ қарор дода, таҳдидҳои воқеӣ 
ва оқибатҳои хатарноки онро барои ҳаёт ва саломатии инсон ва ҷомеа ба 
таври васеъ таҳлил намудааст. Қайд мегардад, ки вируси норасоии 
масунияти одам (ВНМО) яке аз бемориҳои аз лиҳози иҷтимоӣ хатарнок 
ба шумор рафта, дар марҳилаи ниҳоӣ ба бемории пайдошудаи норасоии 
масунияти одам (СПИД) оварда мерасонад, ки хусусияти 
табобатнашаванда дошта, боиси марги инсон мегардад.

Дар боби мазкур таърихи инкишофи ҷавобгарии ҷиноятӣ барои 
сироят кардани шахе бо вируси норасоии масунияти одам мавриди 
таҳлили амиқи назариявӣ-ҳуқуқӣ қарор гирифтааст. Муаллиф нишон 
медиҳад, ки дар Ҷумҳурии Тоҷикистон ҷавобгарии ҷиноятӣ барои 
кирдори мазкур бори нахуст соли 1987 дар замони шӯравӣ пешбинӣ 
гардида, баъдан бо қабули КҶ ҶТ дар соли 1998 дар моддаи алоҳида 
(моддаи 125 КҶ ҶТ) пешбинӣ ва мукаммал карда шудааст. Ҳамзамон, 
масъалаи мазкур дар қонунгузории ҷиноятии солҳои гуногун мавриди 
таҳқиқ қарор гирифта, равандҳои рушд ва таҳаввулоти он дар се давраи 
асосӣ - шӯравӣ, гузариш ва муосир ба таври васеъ таҳлил шудааст.

Дар идомаи боб муаллиф таҳлили муқоисавӣ-ҳуқуқии қонунгузории 
ҷиноятии давлатҳои пасошӯравиро вобаста ба ҷавобгарии ҷиноятӣ 
барои сироят кардан бо вируси норасоии масунияти одам анҷом дода, 
таҷрибаи ин кишвархоро барои такмил додани қонунгузории ҷиноятии 

Ҷумҳурии Тоҷикистон мавриди омӯзиш қарор додааст. Дар натиҷа, 
пешниҳодҳои мушаххаси илмӣ-амалӣ ҷиҳати ворид намудани тағйиру 
иловаҳо ба моддаи 125 КҶ ҶТ асоснок карда шудаанд, ки барон баланд 
бардоштани самаранокии ҷавобгарии ҷиноятӣ дар ин самт равона 
гардидаанд.

Ҳамин тариқ, боби яку^л асоси назариявию методологии таҳқиқро 
фароҳам оварда, барои муайян намудани хусусиятҳои объективӣ ва 
субъективии таркиби ҷинояти сироят кардани шахс бо вируси норасоии 
масунияти одам заминаҳои илмию ҳуқуқӣ гузоштааст.

Дар боби дуюми диссертатсия таҳти унвони «Тавсифи ҳуқуқӣ- 
ҷиноятии сироят кардан бо вируси норасоии масунияти одам» муаллиф бо 
дарназардошти хусусиятҳои ҳуқуқӣ ва амалии масъалаҳои мазкур, 
аломатҳои асосии таркиби ҷинояти пешбининамудаи моддаи 125 КҶ ҶТ- 
ро мавриди тахлили ҳамаҷониба қарор додааст.

Аз ҷумла, дар дербоби якум объекти бевоситаи ҷинояти сироят 
кардан бо вируси норасоии масунияти одам ба таври мушаххас муайян 
карда шуда, ба хулосае расидааст, ки ба сифати объекти асосии ҷинояти 
мазкур ҳаёт ва саломатии инсон баромад мекунад (саҳ. 68). Дар баробари 
ин, муаллиф махсусан қайд мекунад, ки объекти мазкур на танхо 
саломатии шахси сироятшуда, балки ҳаёти ӯро низ дар бар мегирад, зеро 
сироят кардан бо вируси норасоии масунияти одам оқибати хатарнок - 
эҳтимоли ба март овардани шахсро доро мебошад (саҳ. 71).

Дар зербоби дугам хусусиятҳои тарафи объективии ҷинояти мазкур 
ба таври амиқ ва муфассал таҳлил шуда, муайян гардидааст, ки динояти 
пешбинишуда дар қ. 1 моддаи 125 КҶ ҶТ, яъне таҳти хавфи сироят 
гузоштани шахси дигар бо вируси норасоии масунияти одам, танҳо бо 
роҳи ҳаракатҳои фаъолонаи қасдона содир шуда метавонад. Ҳамзамон, 
муаллиф нишон додааст, ки ҷинояти сироят намудани шахс бо ВНМО, 
ки дар қ. 2 моддаи 125 КҶ ҶТ пешбинӣ шудааст, ҷинояти моддй буда, 
талаб менамояд, ки оқибати сироят шудани ҷабрдида бо вируси мазкур 
воқеан ба вуҷуд омада бошад (сах. 91). Ғайр аз ин, пешниход шудааст, ки 
барои аз байн бурдани мухолифат дар самти татбиқи қонунгузорӣ бояд 
ҳолати озод шудан аз ҷавобгарии ҷиноятӣ дар эзоҳи махсуси моддаи 125 
КҶ ҶТ муқаррар карда шавад (сах. 102).

Дар зербоби сеюм бошад, ба таври муфассал масъалаҳои марбут ба 
субъекти ҷинояти мазкур тахдил шуда, муаллиф исбот кардааст, ки 
субъекти чинояти пешбинишуда дар қ. 1 м. 125 КҶ ҶТ умумй буда, 
шахси воқеии ба синни 16-солагй расида мебошад (саҳ. ПО). Субъекти 
қисми дугам ва сеюми моддаи мазкур бошад махсус аст, зеро танҳо 
шахсоне шуда метавонанд, ки мубталои вируси норасоии масунияти 
одам будани худро медонанд ва дар ин бора аз ҷониби мақомоти тиббӣ 
расман огоҳ карда шудаанд.

Дар зербоби чорум муаллиф бо таҳлили муфассал собит намудааст, 
ки сироят кардани шахс бо вируси норасоии масунияти одам метавонад 
ҳам бо шакли гунохи қасдона (қасди бевосита ё бавосита) ва ҳам бо 
беэҳтиётӣ дар шакли худбоварй содир гардад (саҳ. 124). Ҳамзамон, зикр 

мешавад, ки муносибати беэҳтиётӣ дар шакли бепарвой аз дониби 
қонунгузор барон ҷинояти мазкур истисно шудааст.

Ҳамин тариқ, боби дуюм асосҳои ҳуқуқию илмии тавсифи 
ҳамаҷонибаи таркиби динояти сироят кардани шахе бо вируси норасоии 
масунияти одамро дар худ инъикос намуда, барок татбиқи дурусти 
қонунгузорӣ заминаҳои боэътимод фароҳам меорад.

Боби сеюми диссертатсия бо номи «Хусусиятҳои бандубасти динояти 
скроят кардан бо вируси норасоии масунияти одам» ба таҳқиқи 
масъалаҳои марбут ба татбиқи дурусти қонунгузории диноятй дар самти 
муайян намудани ҳолатҳои вазнинкунандаи ин диноят ва мушкилоти 
фарқгузории он аз дигар таркибхои диноятии ҳамшафат равона шудааст.

Муаллиф дар зербоби аввал аломатҳои вазнинкунандаи 
давобгарии диноятй барои сироят кардани шахе бо вируси норасоии 
масунияти одамро мавриди таҳлили амиқ қарор дода, дунин ҳолатҳои 
вазнинкунандаро мудйян кардааст: сироят кардани ду ё зиёда шахсон ва 
сироят кардани шахси баръало ноболиғ. Дар натидаи таҳлил собит 
гардидааст, ки барои бандубасти динояти мазкур аз рӯйи аломати сироят 
кардани ду ё зиёда шахсон, бояд далели сироят ёфтани на камтар аз ду 
дабрдида бо ВНМО ба таври дақиқ тасдиқ шуда бошад. Дар ин замина 
пешниҳод шудааст, ки бо мақсади баланд бардоштани самаранокии 
давобгарии диноятй дар қонунгузорӣ ҳолати такроран содир намудани 
дунин кирдорҳо низ ҳамдун аломати вазнинкунандаи давобгарии 
диноятй пешбинӣ гардад (саҳ. 135).

Дар зербоби дуюм масъалаҳои фарқгузории динояти сироят кардани 
шахе бо вируси норасоии масунияти одам аз таркибхои дигари 
диноятҳои ҳамшафат ва дигар ҳуқуқвайронкуниҳо таҳқиқ шуда, 
хулосаҳои асоснокшудаи назариявй ва амалӣ пешниҳод гардидаанд. 
Муаллиф фарқияти динояти пешбининамудаи моддаи 125 КҶ ҶТ-ро аз 
динояти пешбинишуда бо моддаи НО КҶ ҶТ (Қасдан расонидани зарари 
вазнин ба саломатй), моддаи 126 КҶ ҶТ (Сироят кардан бо касалии 
зуҳравӣ), моддаи 129 КҶ ҶТ (Аз дониби корманди тиб номатлуб идро 
гардидани вазифаи касбй), моддаи 207 КҶ ҶТ (Вайрон кардани коидаю 
меъёрҳои санитарию гигиенй ва зиддиэпидемикй), моддаи 175 КҶ ҶТ 
(Идрой номатлуби ӯҳдадорӣ оид ба таъмини бехатарии ҳаёт ва 
саломатии кӯдак) ва индунин аз ҳуқуқвайронкунии маъмурии 
пешбинишудаи моддаи 119 Ко декси ҳуқуқвайронкунии маъмурии 
Ҷумҳурии Тодикистон бо далелҳои қотеъ шарҳ додааст.

Муаллиф таъкид намудааст, ки бо мақсади таъмин намудани 
принсипи адолат ва дуруст гузоштани марзи байни моддаҳои мазкури 
КҶ ҶТ зарурати ворид намудани тагйиру иловаҳо ба моддаи 125 КҶ ҶТ 
ба миён омадааст. Аз думла, пешниҳод карда шудааст, ки дар қисмҳои 
дуюм ва сеюми моддаи 125 КҶ ҶТ ҳадди болоии санксияҳои 
пешбинишуда баланд бардошта шаванд (саҳ. 143).

Ҳамин тавр, боби сеюми диссертатсия хусусияти амалй ва 
татбиқиро доро буда, имконият медиҳад, ки мушкилоти амалии дар

раванди бандубасти ҷиноятҳои мазкур пайдошаванда ба таври дуруст 
ҳаллу фасл карда шавад.

Мутобиқати барасмиятдарории диссертатсия ба талаботи 
Комиссиям олии аттестатсионии назди Президенти Ҷумҳурии Тоҷикистон. 
Диссертатсияи Насриддинзода Сайфиддин Насриддин дар мавзуи: 
«Ҷавобгарии ҷиноятй барои сироят кардан бо вируси норасоии 
масунияти одам», барои дарёфти дараҷаи илмии номзади илмҳои 
ҳуқуқшиносӣ аз рӯйи ихтисоси 12.00.08 - Ҳуқуқи ҷиноятӣ ва 
криминология; ҳуқуқи иҷрои ҷазои ҷиноятӣ ба талаботи қарори Раёсати 
Комиссияи олии аттестатсионии назди Президенти Ҷумҳурии 
Тоҷикистон, ки аз 30 сентябри соли 2021, №7 тасдиқ шудааст, мувофиқ 
мебошад.

Мутобиқати тахассуси илмии довталаб ба дараҷаи илмӣ. Тахассуси 
илмии Насриддинзода Сайфиддин Насриддин ба ихтисоси илмии 
дархостшаванда-12.00.08 - Ҳуқуқи ҷиноятӣ ва криминология; ҳуқуқи 
иҷрои ҷазои ҷиноятӣ мувофиқат мекунад. Таҳқиқоти диссертатсионӣ аз 
ин ҷиҳат қобили дастгирӣ мебошад.

Эродҳо ва ҳолатҳои баҳсталаб дойр ба диссертатсия. Новобаста аз 
дастоварду муваффақиятҳо ва пешниҳодҳои ҳадафмандона 
диссертатсияи мазкур аз норасоиҳо ва ғалатҳое, ки хусусияти ҷузъӣ 
доранд холӣ нест ва камубдиҳои ҷойдошта сифати баланди илмии 
диссертасияро коста намегардонад. Ба инобат гирифтани онҳо дар 
таҳқиқоти ояндаи диссертант арзёбӣ мегарданд:

1. Дар нуқтаи 2 ба ҳимоя пешниҳодшуда (саҳ. 13-14) хусусиятҳои 
фарқкунандаи аломатҳои объективӣ ва субъективии ҷинояти м. 125 КҶ 
ҶТ тавсиф шудаанд. Дар ин маврид муаллиф объекта ҷиноят, тарафи 
объективии ҷиноят ва субъективии ҷиноятро мухтассар тавсиф намуда, 
аз шарҳи субъекта ҷинояти таҳқиқшаванда худдорӣ намудааст. Дар 
иртибот ба ин, масъалаи мазкур шарҳи иловагии муаллифро ҳангоми 
ҳимоя талаб менамояд;

2. Муаллиф масъалаи сабаби ҳуқуқй доштани огоҳии пешакӣ оид ба 
бемории шахси сироятёфтаро ҳамчун шарти ҳатмии ба миён омадани 
ҷавобгарӣ нишон додааст, аммо холатҳои сироят кардани шахси 
дигарро аз ҷониби шахсоне, ки расман огоҳ нашудаанд, вале воқеан аз 
сирояти худ хабар доранд, мушаххастар ва васеътар таҳлил накардааст;

3. Бо вуҷуди он ки муаллиф таҷрибаи ҳуқуқи ҷиноятии кишварҳои 
пасошуравиро ба таври васеъ таҳлил намудааст, зарур буд, ки тачрибаи 
кишварҳои алоҳидаи пешрафтаи хориҷй дар ин- самт бештар омӯзиш 
карда шуда, тавсияҳои илман асоснок барои истифодаи таҷрибаи 
мусбати онҳо пешниҳод мегардиданд. Ҳамзамон, пеш аз таҳқиқ 
иамудани қонунгузории кишварҳои пасошуравӣ диссертантро мебоист 
онҳоро вобаста ба асосҳои муайян таснифу гурӯҳбандӣ намуда, баъдан 
мавриди таҳлилу муқоиса қарор медод;

3. Дар диссертатсия масъалаҳои марбут ба субъекта ҷиноят хуб 
таҳлил шудаанд, вале мавқеи мушаххаси муаллиф дар хусуси имконияти 
ҷалби шахсони воқеии масъули муассисаҳои тиббӣ ва шахсони 

мансабдор ба ҷавобгарии ҷиноятӣ тибқи моддаи 125 КҶ ҶТ ё тибқи 
дигар моддаҳои КҶ ҶТ (масалан, моддаи 129 КҶ ҶТ) ба таври равшан 
муайян нагардидааст.

Автореферата диссертатсия тибқи тартиби муқарраршуда барои 
дарёфти дараҷаи илмии номзади илмҳои ҳуқуқшиносӣ аз рӯйи ихтисоси 
12.00.08 - Ҳуқуқи ҷиноятӣ, ва криминология; ҳуқуқи иҷрои ҷазои 
ҷиноятӣ (илмҳои ҳуқуқшиносӣ) таҳия гардида мазмуни асосии кори 
таҳқиқро инъикос менамояд ва дар он натиҷаҳои назаррасӣ илмӣ 
асоснок гардида, шарҳи пурраи худро ёфтаанд.

Хулосаи умумӣ оид ба диссертатсия. Хулосаи диссертатсияи 
Насриддинзода Сайфиддин Насриддин дар мавзуи: «Ҷавобгарии 
ҷиноятӣ барои сироят кардан бо вируси норасоии масунияти одам», 
барои дарёфти дараҷаи илмии номзади илмҳои ҳуқуқшиносӣ аз рӯйи 
ихтисоси 12.00.08 - Ҳуқуқи ҷиноятӣ ва криминология; ҳуқуқи иҷрои 
ҷазои ҷиноятӣ дар сатҳи зарурии илмӣ анҷом ёфта, аз ҷиҳати мазмун ба 
талаботи мавҷуда мутобиқ мебошад.

Диссертатсия ба талаботи Комиссияи олии аттестатсионии назди 
Президента Ҷумҳурии Тоҷикистон мувофиқ буда, муаллифи он ба 
дарёфти дараҷаи илмии номзади илмҳои ҳуқуқшиносӣ аз рӯйи ихтисоси 
12.00.08 - Ҳуқуқи ҷиноятӣ ва криминология; ҳуқуқи иҷрои ҷазои 
ҷиноятӣ (илмҳои ҳуқуқшиносӣ) сазовор мебошад.

Тақризи муассисаи пешбар дар асоси муқаррароти бандҳои 76-79 ва 
81-и Тартиби до дани дараҷаҳои илмӣ, ки бо қарори Хукумати Ҷумҳурии 
Тоҷикистон аз 30 июни соли 2021, таҳти №267 (бо тағйиру иловаҳо аз 26 
июли соли 2023, №295) тасдиқ шудааст, таҳия ва пешниҳод шудааст.

Диссертатсия ва автореферат дар семинари васеи илмӣ-назариявии 
кафедрай ҳуқуқи ҷиноятӣ, криминология ва психологияи факултети №2 
Академияи ВКД Ҷумҳурии Тоҷикистон баррасӣ шудааст. Суратҷаласаи 
семинари васеи илмӣ-назариявӣ таҳти №3 аз 30 октябри соли 2025.

Тақризи муассисаи пешбар аз ҷониби Заробидинзода Сулаймон 
Заробидин - номзади илмҳои ҳуқуқшиносӣ (аз рӯйи ихтисоси 12.00.08), 
сардори кафедраи ҳуқуқи ҷиноятӣ, криминология ва психологияи 
факултети №2 Академияи ВКД Ҷумҳурии Тоҷикистон, дар ҷаласаи 
кафедра баррасӣ, муҳокима ва ҷонибдорӣ шудааст. Дар ҷаласаи кафедра 
аз 13 нафар иштирок доштанд: 11 нафар. Натиҷаи овоздиҳӣ: «тарафдор»- 
11, «зид» - нест, «бетараф» - нест. Суратҷаласаи кафедра таҳти №3 аз 
30 октябри соли 2025.

Раиси семинари васеи илмй-назариявй:
Профессори кафедраи ҳуқуқи ҷиноятй, 
криминология ва психологияи факултети №2 
Академияи ВКД Ҷумҳурии Тоҷикистон, 
номзади илмҳои ҳуқуқшиносӣ, а

подполковники милитсия С 2м Т Аҳёзода Ш.Т.

11



Ташхисгар:
Сардори кафедраи ҳуқуқи ҷиноятӣ, 
криминология ва психологияи факултети №2 
Академияи ВКД Ҷумҳурии Тоҷикистон, 
номзади илмҳои ҳуқуқшиносӣ, дотсент, 
подполковники милитсия Заробидинзода С.З.

Котиби ҷаласа:
Муаллими кафедраи ҳуқуқи ҷиноятӣ, 
криминология ва психологияи факултети №2 
Академияи ВКД Ҷумҳурии Тоҷикистон, м 
капитани милитсия Анвариён ПТ.ТП.

«Имзои Ш.Т. Аҳёзода, С.З. Заробидинзода ва^отиби ҷаласа 
Ш.Ш. Анвариёнро тасдиқ менамоям».
Сардори шуъбаи кадрҳои Академияи /
ВКД Ҷумҳурии Тоҷикистон, 
подполковники милитсия
«-2.0.. -» соли 2025

Суроға: Ҷумҳурии Тоҷикистон, 

Саидзода А.Р.

Тоҷикистон», 734012, ш. Душанбе, кӯчаи М. Мастонгулов 3; Тел.: (+992 
37) 226-28-01; факс: (+992 37) 226-60-43. Веб сайт: www.avkd.tj. E-mail: 
avkdtj@mail.ru

